
Börnin læra um það sem 

náttúran gefur okkur með 

uppskeru sinni og kröftum. 

Þau læra um hringrásir í 

náttúrunni með 

gróðursetningu og ræktun. 

Þau læra að þekkja 

árstíðirnar og mismunandi 

blæbrigði þeirra. 

Umfjöllun um gamla tímann kennir okkur 

margt um það hvað við þurfum að gera til 

að lifa af landinu og nýta vel það sem til 

fellur. Við lærum líka að nútímatæknin er 

ekki sjálfsögð og hversu mikilvæg orkan 

sem við fáum frá náttúruauðlindunum er 

okkur í daglegu lífi. 

Í skapandi starfi læra börnin að nýta 

það efni sem til fellur til listsköpunar 

og leikja. Þau læra að allir hlutir fela í 

sér notagildi og verðmæti og að það er 

mikilvægt að nýta og fara vel með alla hluti. 

Þau fá ríkuleg tækifæri til að kynnast eðli 

mismunandi miðla og gera tilraunir með 

ólíka eiginleika þeirra. 

Í ævintýraferðun læra börnin að 

upplifa og njóta náttúrunnar og 

umgangast hana af virðingu. 

Þau kynnast lífverum og 

lífsháttum þeirra, veðrabrigðum  

og fá fjölbreytta möguleika til 

hreyfingar og tjáningar í  ólíku 

umhverfi. 

Sjálfbærni 

Menntun til sjálfbærni miðar að 

því að gera börnum kleift að takast 

á við viðfangsefni sem lúta að 

samspili umhverfis, félagslegra 

þátta og efnahags í þróun 

samfélags.  Sjálfbærni felur í sér að 

við skilum umhverfinu í ekki verra 

ástandi en við tókum við því.* 

Svona vinnum við með sjálfbærni í 

skólanum okkar. 


